
Wupisanje źěłowego městna 
 

 
We Bramborskem krajnem instituśe za šulu a kubłanje wucabnikow (LIBRA) dej se 
tak malsnje ak móžno wobsajźiś městno 
 

wěcywobźěłaŕki / wěcywobźěłarja (m/ž/d) 
 

za Źěłanišćo za serbske kubłańske wuwijanje (ABC) w Chóśebuzu, kótaregož adresa 
zni: 03044 Chóśebuz, Žylojska droga 37. To jo połne a na cas njewobgranicowane 
źěłowe městno. Pśistajony / pśistajona buźo wugbaś swóju słužbu w Chóśebuzu. 
 
Tomu źěłowemu městnoju jo myto za mytoweju kategoriju 9a TV-L pśilicone.  
 
LIBRA pódstoj ako institucija Ministaŕstwoju za kubłanje, młoźinu a sport kraja 
Bramborska. Wóna pódpěra wuwijanje kwality šulow a wucby w Bramborskej, 
kwalificěrujo wucabniki a wucabnice a dalšny fachowy personal,  spěchujo wuwiśe 
šulow a wucby, mócujo digitalne kubłanje a stara se wó doźaržanje standardow we 
šulskem kubłanju. 
 
To Wam bitujomy: 

 dobru wujadnosć mjazy pówołanim a familiju pśez fleksibelne wobchadanje ze 
źěłowym casom a pśez homeoffice-opciju we ramiku słužbnych móžnosćow 

 pótuńšony firmowy VBB-tiket resp. tiket za cełu Nimsku „Deutschlandticket” 

 wobšyrny strowotny managemenet, ako wopśimjejo medicinsku profylaksu 

 moderny a ergonomiski pódomk za běrow a rěd za komunikaciju 

 zawjeźenje do Wašogo wjelgin wótměnjatego a pominajucego źěła 

 wjeleserake móžnosći dokubłanja a dalejkubłanja na Wašom fachowem pólu a 
zwenka njogo 
 

Waše nadawki: 
Powšykne zastojnske źěła: 

 wjeźenje a zastojanje korespondence, k comuž słuša teke wobźěłanje 
pśiźecego posta a pśigótowanje posta k wótpósłanju,  wobźěłanje lisćinow ze 
źěłabnymi casami sobuźěłaśerjow, pśigótowanje wupowjeskow 

 wobštelowanje / kupowanje materiala pśez elektronisku kupnicu ZDPol  

 zastojanje aktow, homepage, běroweje techniki a klucow 

 planowanje a kontrola terminow 

 zastojanje inwentara: wjeźenje lisćinow a wusortěrowanje a wótbyśe 
pśetrjebanego rědu a pódomka pśez portal Brause we intraneśe zastojnstwow 
kraja Bramborska 

 aktualizěrowanje a zapisowanje źěłowego casa projektowych sobuźěłaśerjow 
ABC 

 archiwěrowanje 
 

Pjenjezne nastupnosći: 

 sobuźěło pśi zastojanju, wótlicenju a kontroli pśiźělonych pjenjez za etat ABC, 
k tomu słuša teke kuždy mjasec woblicenje, wjele a za co su se nałožyli, z 
pomocu software SAP 



 sobuźěło pśi wustajenju etata za ABC, pśigótowanje wukazow k wupłaśenju a 
pśiwześu pjenjez z pomocu SAP-procedury, wjeźenje lisćinow za kontrolu 
etata 

 pśigótowanje dogronow a honorarnych wujadnanjow, k tomu słuša kontrola a 
wólicenje běžecych kostow, ako dla nich nastanu 

 sobuźěło pśi kontrolach krajnego financnego pśespytowaŕskego zastojnstwa 
 
Sobuźěło na projektach: 

 techniske pśigótowanja 

 zapódawanje korekturow do tekstow a grafikow 

 organizěrowanje a wuwjeźenje nutśikowneje produkcije 

 pśigótowanje a pśewóźowanje wupisanjow a dogronow 

 sobuźěło na marketingu a wótbywanje wucbnych a wuknjeńskich srědnosćow 
we swójej zagronitosći 

 sobuźěło pśi organizěrowanju dokubłanjow a we swójej zagronitosći 
zastojanje takich zarědowanjow we dokubłańskej seśi kraja Bramborska TIS 
za wucabniki/wucabnice serbskeje rěcy a bilingualneje wucby 

 administratiwne woplěwanje online-platformy ABC za digitalne wucbne 
materialije 

 kontaktowy partnaŕ abo kontaktowa partnaŕka we nastupnosćach IT 
 
Waš profil: 

Což na kuždy part wót Was pominamy: 

 pśisłušne wótzamknjone pówołańske wuwucenje abo se tomu rownajuce 
znaśa a nazgónjenja (na pśikład pśekupc/pśekupcowka za běrowowu 
komunikaciju, fachowy pśistajony / fachowa pśistajona we zastojnstwje, atd.)  

 nanejmjenjej dobre znaśe dolnoserbskeje rěcy we pisanju a powědanju a pó 
móžnosći pasiwne znaśe górnoserbskeje rěcy 

 wjelgin dobre znaśa běrowowje techniki a computerowych programow, mjazy 
drugim Word, Exel, Outlook 

 
Howacne pominanja: 

 dobre pśemóžnosći komunikacije, zwólnosć ku kooperaciji, źěło we teamje, 
wiza źěła, ako se orientěrujo na słužbywugbanje, organizatorski šyk  

 nazgónjenja we zjawnem zastojnstwje, wósebnje na pólu etatowego pšawa a 
pšawa wuźělowanja zjawnych nadawkow, a teke awtorskego a wužywaŕskego 
pšawa, nazgónjenje ze software SAP. 

 
My buźomy se wjaseliś kuždemu póžedanjeju wó źěło, wšojadno, wótźo póžedaŕ abo 
póžedaŕka pśiźo, lěc jo muski abo žeńska, kaku wěru ma abo kak glěda na swět, lěc 
jo zbrašony abo zbrašona, kak stary abo stara jo a kaku seksuelnu identitu ma. My 
garantěrujomy, až muske a žeńske su wu nas we pówołanju rownostajone. 
 
Śěžko zbrašone luźe za wustajenim § 2 SGB IX maju prědnosć – pśi jadnakej 
gódnosći k źěłu glědamy nejpjerwjej na nje. Togodla wobspomnjejśo Wašu brašnosć 
ewentuelnje južo we Wašom póžedanju.  
 
To źěło góźi se principielnje teke k njepołnemu pśistajenju (we njepołnej casowej 
měrje). Jo-lic až take póžedanja pśidu, ga buźomy pśespytowaś, lěc móžomy je 



dopołniś we ramiku słužbnych móžnosćow (pótrjebnosć zastojnstwa, póžedana 
forma njepołnego źěła). 
 
Wšykne wósobinske daty, kótarež zgónijomy we Wašej pšosbje, pśeźěłaju se na 
zakłaźe § 26 Bramborskeje kazni k wobzwarnowanju datow. Njejsćo-li wobjadne, až 
Waše daty se wót nas pśeźěłaju, abo gaž Wašu wobjadnosć wzejośo slědk, ga 
njebuźomy we procesu wobsajźenja togo městna móc na Wašo póžedanje glědaś.  
 
Pósćelsćo Waše połne pódłožki (póžedańske pismo, tabelariski žywjenjoběg, kopije 
šulskich, pówołańskich a studijnych wótzamknjenjow kaž teke za to městno 
relewantne wopokazma kwalifikacijow, aktuelne słužbne pósuźenje resp. aktuelne 
źěłowe wopismo abo nachylne wopismo (nic starše ako jadno lěto), ewentuelnje 
deklaraciju wobjadnosći, až smějomy póglědaś do Wašeje personalneje akty, a 
dalšne wopokazma, ako wopokažu kwalifikaciju za to źěłowe pólo) až do 18.05.2025 
z e-mailom na adresu: 
 
Landesinstitut Brandenburg für Schule und Lehrkräftebildung 
Referat 11, SG Personal 
SG-Personal@LIBRA.Brandenburg.de  
 
Glědajśo kradu na to, až my buźomy jano na te póžedanja glědaś, źož jo 
pśipołožone aktuelne słužbne pósuźenje resp. aktuelne źěłowe abo nachylne 
wopismo, abo jo-lic až nam take we blišem casu dopósćelośo. 
 
Dalšne informacije k tomu wupisanju dajo Wam 
wjednik wótźělenja 2: 
kněz Bernd Jankofsky, e-mail: bernd.jankofsky@libra.brandenburg.de 
abo  
wjednik referata 11:  
kněz Michael Wolf, e-mail: michael.wolf@libra.brandenburg.de 

